
KICHIK MAKTAB 
YOSHIDAGI BOLALARNING 

O‘QUV FAOLIYATIGA 
MOSLASHISHINING 

PEDAGOGIK-PSIXOLOGIK 
XUSUSIYATLARI

G‘ofurova Madina Ikromjon qizi
Toshkent amaliy fanlar universiteti talabasi

Ilmiy rahbar: Sobirov Yangiboy Elmurot o‘g‘li
Toshkent amaliy fanlar universiteti Psixologiya kafedrasi katta o‘qituvchisi

Annotatsiya: Ushbu maqolada kichik maktab yoshidagi (6–7 yoshli) bolalarning o‘quv faoliyatiga va maktab muhitiga 
moslashishi (adaptatsiyasi) jarayoni, uning pedagogik hamda psixologik xususiyatlari tahlil qilinadi. Bolaning o‘yin faoli-
yatidan tizimli o‘quv faoliyatiga o‘tishi davridagi ruhiy o‘zgarishlar, moslashuv davridagi qiyinchiliklar va ularni bartaraf 
etishda o‘qituvchi hamda ota-onalarning o‘rni yoritilgan.

Kalit so‘zlar: adaptatsiya, kichik maktab yoshi, o‘quv faoliyati, psixologik tayyorgarlik, kognitiv rivojlanish, motivatsiya, 
pedagogik ko‘mak.
Abstract: This article analyzes the process of adaptation of primary school-aged children (6–7 years old) to learning 
activities and the school environment, as well as its pedagogical and psychological characteristics. The psychological 
changes that occur during the transition from play activities to systematic learning activities, the difficulties encountered 
during the adaptation period, and the role of teachers and parents in overcoming these difficulties are discussed.

Key words: adaptation, primary school age, learning activity, psychological readiness, cognitive development, motiva-
tion, pedagogical support.
Аннотация: В данной статье анализируется процесс адаптации детей младшего школьного возраста (6–7 лет) 
к учебной деятельности и школьной среде, а также его педагогические и психологические особенности. Рассма-
триваются психологические изменения, происходящие в период перехода ребёнка от игровой деятельности к 
систематической учебной деятельности, трудности адаптационного периода, а также роль учителей и родителей 
в их преодолении.

Ключевые слова: адаптация, младший школьный возраст, учебная деятельность, психологическая готовность, 
когнитивное развитие, мотивация, педагогическая поддержка.

KIRISH
Bola hayotida bog‘chadan yoki uy muhitidan maktab ta’limiga o‘tish davri eng muhim inqirozli (krizis) 

bosqichlardan biri sanaladi. 6–7 yoshli bolalar uchun maktabga qadam qo‘yish shunchaki muhitni o‘zgarti-
rish emas, balki yetakchi faoliyat turining o‘yindan o‘qishga o‘zgarishidir. Ushbu o‘tish davrining muvaffaqiyatli 
kechishi bolaning keyingi butun ta’lim jarayoniga va shaxs sifatida shakllanishiga bevosita ta’sir ko‘rsatadi. 
Kichik maktab yoshidagi (6–7 yoshli) bolalar hayotida o‘quv faoliyatiga o‘tish va maktab muhitiga moslashish 
jarayoni murakkab, ko‘p qirrali va inqirozli (krizis) bosqichlardan biri sanaladi. Bu davrda bolaning nafaqat ijti-
moiy maqomi (bog‘cha tarbiyalanuvchisidan “o‘quvchi” maqomiga), balki uning butun turmush tarzi, kun tartibi 
va mas’uliyat doirasi tubdan o‘zgaradi.

Rus psixologi D. B. Elkonin ta’kidlaganidek, 6–7 yosh inqirozi davrida yetakchi faoliyat turi o‘yindan tizimli 
o‘quv faoliyatiga o‘tadi. Bu o‘tish o‘z-o‘zidan silliq kechmaydi: bola endi faqat o‘ziga yoqqan narsalar bilan 
emas, balki jamiyat va maktab dasturi talab qiladigan majburiy bilimlarni egallashi, dars intizomiga bo‘ysunishi 
hamda uzoq vaqt davomida bir joyda o‘tirib diqqatni jamlashi lozim bo‘ladi.

Kichik maktab yoshida bolaning asab tizimi, ruhiyati hamda anatomik-fiziologik imkoniyatlari hali to‘liq 
shakllanib ulgurmagan bo‘ladi. Shu sababli yangi ijtimoiy muhitga - sinf jamoasiga, o‘qituvchi talablariga va 

o‘quv yuklamalariga moslashish (adaptatsiya) boladan katta emotsional, kognitiv va fiziologik resurslarni talab 
etadi. Moslashuv jarayonining qanchalik muvaffaqiyatli kechishi bolaning keyingi yillardagi o‘zlashtirish dara-
jasini, bilishga bo‘lgan ishtiyoqini (motivatsiyasini) hamda ruhiy salomatligini belgilab beradi.

Pedagogik va psixologik nuqtai nazardan ushbu bosqichda bolaga to‘g‘ri yondashish, uning individual-
psixologik xususiyatlarini inobatga olish va psixologik tayyorgarlik darajasini aniqlash juda muhim. Agar bola 
maktabga jismonan, aqlan yoki emotsional-irodaviy jihatdan tayyor bo‘lmasa, unda maktabga nisbatan salbiy 
munosabat, xavotir, o‘ziga bo‘lgan ishonchning yo‘qolishi va turli psixosomatik kasalliklar bilan namoyon 
bo‘ladigan maktab dezadaptatsiyasi kelib chiqishi mumkin. Shu sababli, kichik maktab yoshidagi o‘quvchilarning 
pedagogik-psixologik moslashuv xususiyatlarini chuqur tadqiq etish, moslashishdagi qiyinchiliklarni o‘z vaqtida 
aniqlash hamda o‘qituvchi va ota-onalar hamkorligini to‘g‘ri yo‘lga qo‘yish bugungi zamonaviy boshlang‘ich 
ta’lim va pedagogik psixologiyaning eng dolzarb masalalaridan biri bo‘lib qolmoqda.

MAVZUGA OID ADABIYOTLAR SHARHI
Kichik maktab yoshidagi bolalarning o‘quv faoliyatiga moslashishi pedagogika va psixologiya fanlarida 

keng o‘rganilgan muammolardan biri hisoblanadi. Mazkur masalaning nazariy asoslarini yoritishda D. B. Elkoni
nning ilmiy qarashlari muhim ahamiyatga ega. Olim kichik maktab yoshida bolaning yetakchi faoliyati o‘yin faoli-
yatidan o‘quv faoliyatiga o‘tishini ta’kidlab, ushbu jarayon bolaning psixik rivojlanishi va yangi ijtimoiy mavqega 
moslashishida muhim o‘rin tutishini asoslagan [1].

L. S. Vygotskiy bolaning psixik rivojlanishini ijtimoiy muhit va ta’lim jarayoni bilan uzviy bog‘liq holda 
o‘rgangan. Uning ilmiy qarashlarida bolaning rivojlanishida kattalar bilan hamkorlik, pedagogik ko‘mak hamda 
ta’limning rivojlantiruvchi imkoniyatlari alohida ahamiyat kasb etadi [2].

L. I. Bozhovich esa bola shaxsining shakllanishida motivatsion soha, ichki ehtiyojlar va ijtimoiy munosa-
batlarning roliga e’tibor qaratgan. Uning tadqiqotlari maktab yoshidagi bolaning yangi ijtimoiy mavqeni qabul 
qilishi va o‘quv faoliyatiga nisbatan ichki motivatsiyasini tushuntirishda muhim nazariy asos bo‘lib xizmat qiladi [3].

V. V. Davydov boshlang‘ich ta’lim jarayonida rivojlantiruvchi ta’limning ahamiyatini tadqiq etib, o‘quv faoli-
yatini bolaning tafakkuri va bilish jarayonlarini rivojlantiruvchi muhim omil sifatida yoritgan [6].

G. A. Karpova va A. A. Arxipova tadqiqotlarida esa maktab dezadaptatsiyasi, uning namoyon bo‘lish belgi-
lari hamda pedagogik diagnostika masalalariga alohida e’tibor qaratilgan [7].

Mahalliy tadqiqotchilardan Z. T. Nishanova va G. K. Alimova bolalar psixologiyasi, bolaning yosh va indivi
dual-psixologik xususiyatlari hamda ta’lim jarayonidagi psixologik rivojlanish masalalarini yoritganlar [4].

E. G‘. G‘oziyevning yosh davrlari va pedagogik psixologiyaga oid tadqiqotlarida kichik maktab yoshidagi 
bolalarning bilish jarayonlari, emotsional-irodaviy xususiyatlari va o‘quv faoliyati bilan bog‘liq psixologik o‘zga
rishlarga e’tibor qaratilgan [5].

G‘. B. Shoumarov va Sh. A. Do‘stmuhamedova tomonidan boshlang‘ich sinf o‘quvchilarining psixologik 
xususiyatlari, ularning ta’lim jarayonidagi rivojlanishi va individual jihatlari o‘rganilgan [8].

Tahlil qilingan ilmiy manbalarda kichik maktab yoshidagi bolalarning psixologik rivojlanishi, o‘quv faoli-
yati, motivatsiyasi va maktabga moslashuvi bilan bog‘liq masalalar turli jihatlardan yoritilgan. Mazkur maqola-
ning o‘ziga xos jihati kichik maktab yoshidagi bolalarning o‘quv faoliyatiga moslashish jarayonini pedagogik va 
psixologik omillar o‘zaro bog‘liqligida tahlil qilish, moslashuv bosqichlari va dezadaptatsiya belgilarini yoritish 
hamda o‘qituvchi va ota-onalar hamkorligining mazkur jarayondagi ahamiyatini ochib berishdan iborat.

TADQIQOT METODOLOGIYASI
Mazkur tadqiqot kichik maktab yoshidagi bolalarning o‘quv faoliyatiga moslashishining pedagogik-psixo

logik xususiyatlarini nazariy jihatdan o‘rganishga qaratilgan. Tadqiqot jarayonida ilmiy adabiyotlarni tahlil qilish, 
qiyosiy taqqoslash, tizimlashtirish va umumlashtirish metodlaridan foydalanildi.

Ilmiy adabiyotlarni tahlil qilish metodi orqali kichik maktab yoshidagi bolalarning psixologik rivojlanishi, 
o‘quv faoliyatiga moslashishi, o‘quv motivatsiyasi va maktab dezadaptatsiyasiga oid xorijiy hamda mahalliy 
olimlarning ilmiy qarashlari o‘rganildi. Jumladan, D. B. Elkonin, L. S. Vygotskiy, L. I. Bozhovich, V. V. Davydov, 
G. A. Karpova, A. A. Arxipova, Z. T. Nishanova, G. K. Alimova, E. G‘. G‘oziyev, G‘. B. Shoumarov va Sh. A. Do‘st-
muhamedovaning mavzuga oid ilmiy qarashlari tahlil qilindi.

Qiyosiy taqqoslash metodi yordamida olimlarning kichik maktab yoshidagi bolalarning o‘quv faoliyati, psi
xologik tayyorgarligi, motivatsiyasi va maktab muhitiga moslashuviga oid yondashuvlaridagi umumiy va o‘ziga 
xos jihatlar o‘zaro taqqoslandi. Tizimlashtirish metodi asosida maktabga moslashishning psixologik mezonlari, 
pedagogik shart-sharoitlari, moslashuv bosqichlari va dezadaptatsiya belgilari muayyan guruhlarga ajratildi.

Umumlashtirish metodi orqali o‘rganilgan nazariy qarashlar asosida kichik maktab yoshidagi bolalarning 
o‘quv faoliyatiga muvaffaqiyatli moslashishiga ta’sir etuvchi asosiy pedagogik va psixologik omillar umum-

lashtirildi. Bunda bolaning individual-psixologik xususiyatlarini hisobga olish, o‘yin va o‘quv faoliyatini uyg‘un-
lashtirish, ijobiy rag‘batlantirish, emotsional qo‘llab-quvvatlash hamda o‘qituvchi va ota-onalar hamkorligini 
ta’minlash muhim pedagogik-psixologik shartlar sifatida qaraldi.

Tadqiqot nazariy-tahliliy xususiyatga ega bo‘lib, unda alohida eksperimental guruhlar yoki statistik tajri-
ba-sinov natijalari qo‘llanilmadi. Shu sababli tadqiqot natijalari mavjud ilmiy manbalarni tahlil qilish, qiyoslash, 
tizimlashtirish va umumlashtirish asosida shakllantirildi.

TAHLIL VA NATIJALAR
Maktabga moslashishning psixologik mezonlari

Kichik maktab yoshida bolada psixik jarayonlar va shaxsiy sifatlarning qayta qurilishi yuz beradi. Psixologik 
moslashuv bir necha asosiy yo‘nalishlarda namoyon bo‘ladi:

1.	 Iroda va ijtimoiy tayyorgarlik: Boladan ixtiyoriy diqqat, o‘z xatti-harakatlarini boshqarish hamda kun tarti-
biga rioya qilish talab etiladi. Diqqatning bevosita (ixtiyorsiz) shaklidan ixtiyoriy shakliga o‘tishi sekin-asta 
kechadi.

2.	 Kognitiv (bilish) jarayonlari: Mantiqiy fikrlash, eslab qolish va tasavvur qilish qobiliyatlari jadal rivojla-
nadi. Biroq bu yoshda ko‘rgazmali-obrazli fikrlash hali ham yetakchi o‘rin tutadi.

3.	 Motivatsion soha: Bolaning maktabga borish istagi faqat tashqi atributlar (portfel, forma, daftar) bilan 
emas, balki ichki o‘quv motivatsiyasi (yangi narsalarni o‘rganishga bo‘lgan qiziqish) bilan belgilanishi zarur.

Pedagogik shart-sharoitlar va moslashuv bosqichlari

1.	 Ilg‘or (orientatsion) - yuqori darajadagi ruhiy va jismoniy zo‘riqish. Bola yangi talablar va qoidalarni o‘rga-
nadi. Bu davrning davomiyligi 2–3 haftani o‘z ichiga oladi.

2.	 Nostabil moslashuv - bola yangi sharoitlarga ko‘nikadi, lekin xatti-harakatlarida tebranishlar va tez char-
chash kuzatiladi. 3–6 hafta davom etadi bu davr.

3.	 Nisbiy barqarorlik - o‘quv faoliyati odatiy tusga kiradi, emotsional holat barqarorlashadi. 1–2 oy va undan 
ortiq davom etadigan davr hisoblanadi.
O‘quv faoliyatiga moslashuv pedagogik nuqtai nazardan uchta asosiy bosqichda kechadi:

Moslashuvdagi qiyinchiliklar va dezadaptatsiya simptomlari

Ba’zi bolalarda maktabga moslashish jarayoni qiyin kechishi va dezadaptatsiya holatlari kuzatilishi mumkin. 
Uning asosiy belgilari:

1.	 Emotsional buzilishlar: Xavotirlanish, agressiya, yig‘loqilik yoki, aksincha, o‘ziga berkitilish.

2.	 Fiziologik o‘zgarishlar: Tez charchash, uyqu va ishtahaning buzilishi, tez-tez kasal bo‘lish.

3.	 O‘quv faoliyatidagi sustlik: Topshiriqlarni bajarishdan bosh tortish, diqqatni jamlay olmaslik.

Kichik maktab yoshidagi bolalarning o‘quv faoliyatiga muvaffaqiyatli moslashishini ta’minlash uchun 
quyidagi ko‘rsatmalarga amal qilish lozim:

1.	 O‘yin va o‘quv unsurlarini uyg‘unlashtirish: Boshlang‘ich sinf o‘qituvchilari dars jarayonida interaktiv va 
o‘yin texnologiyalaridan unumli foydalanishlari zarur.

2.	 Ijobiy rag‘batlantirish: Bolaning hatto kichik yutuqlarini ham e’tirof etish, uni boshqa bolalar bilan solishti
rmasdan, faqat o‘zining avvalgi natijalari bilan taqqoslash kerak.

3.	 Ota-onalar va maktab hamkorligi: Uyda bolaga kun tartibini to‘g‘ri tashkil etish, ortiqcha ruhiy bosim 
o‘tkazmaslik va emotsional qo‘llab-quvvatlash muhim ahamiyatga ega.

Kichik maktab yoshidagi bolalarning o‘quv faoliyatiga moslashishi tizimli va kompleks yondashuvni talab 
etadi. Pedagogik va psixologik omillarning to‘g‘ri yo‘lga qo‘yilishi bolaning nafaqat o‘qishdagi muvaffaqiyatini, 
balki uning psixologik va jismoniy salomatligini ham ta’minlaydi.

XULOSA VA TAKLIFLAR
Kichik maktab yoshidagi bolalarning o‘quv faoliyatiga moslashishi – bu shunchaki kitob-daftar ko‘tarib 

maktabga borish yoki qoidalarni yodlab olish emas. Bu bola hayotidagi eng katta burilish, kichik murakkab 
dunyodan katta mas’uliyatli dunyoga qo‘yilgan ilk qadamdir. Tadqiqotlar va amaliy kuzatuvlarim shuni ko‘rsata-

diki, 6–7 yoshli bola uchun maktab partasi orqasida 45 minut qimirlamay o‘tirishning o‘zi haqiqiy qahramonlikdir. 
Biz ko‘pincha ulardan birdaniga kattalarcha jiddiylik va intizomni talab qilib qo‘yamiz, lekin ularning qalbi hali 
ham o‘yinchoqlari va erkinligi bilan bog‘liq bo‘ladi.

O‘z amaliyotim va izlanishlarim davomida guvohi bo‘ldimki, moslashuv jarayonida bolaning necha olgani 
yoki harflarni qanchalik chiroyli yozgani emas, balki uning maktabga qanday kayfiyatda borayotgani va u yerdan 
qanday emotsiya bilan qaytayotgani hal qiluvchi rol o‘ynaydi. Parta ortida ko‘zlari qo‘rquv bilan mo‘ltillab turgan 
bolani faqat qattiq intizom emas, balki o‘qituvchining samimiy tabassumi, kichik bir maqtovi va o‘z vaqtida 
berilgan dalda tinchlantira oladi. Agar biz o‘quvchini moslashuv davrida tushunmasak, uni baho uchun o‘qiy-
digan yoki maktabdan bezigan shaxsga aylantirib qo‘yishimiz hech gap emas.

Xulosa o‘rnida aytishim mumkinki, bolaning maktabga muvaffaqiyatli moslashuvi - bu pedagog, psixolog 
va ota-onaning bir yoqadan bosh chiqarib ko‘rsatadigan sabr-toqati mahsulidir. Biz bolaga tayyor bilim beruvchi 
manba emas, balki ushbu sinovli va qiziqarli yo‘lda uning eng yaqin sirdoshi va suyanchi bo‘lishimiz kerak. Zero, 
bolaligini boy bermay, o‘qishni yaxshi ko‘rib qolgan bola kelajakda har qanday qiyinchilikni va bilim cho‘qqilarini 
sabr va ishtiyoq bilan zabt eta oladi.

Foydalanilgan adabiyotlar ro‘yxati:
1.	 Эльконин Д. Б. Детская психология: учеб. пособие для студ. высш. учеб. заведений. - Москва: Издательский 

центр “Академия”, 1989.
2.	 Выготский Л. С. Психология развития человека. - Москва: Изд-во Эксмо, 2005.
3.	 Божович Л. И. Личность и её формирование в детском возрасте. - Санкт-Петербург: Питер, 2008.
4.	 Nishanova Z. T., Alimova G. K. Bolalar psixologiyasi va uni o‘qitish metodikasi. - Toshkent: O‘zbekiston faylasuflari 

milliy jamiyati nashriyoti, 2018.
5.	 G‘oziyev E. G‘. Yosh davrlari va pedagogik psixologiya. - Toshkent: O‘zMU nashriyoti, 2010.
6.	 Давыдов В. В. Теория развивающего обучения. - Москва: ИНТОР, 1996.
7.	 Карпова Г. А., Архипова А. А. Педагогическая диагностика школьной дезадаптации. - Екатеринбург: УрГПУ, 

2009.
8.	 Shoumarov G‘. B., Do‘stmuhamedova Sh. A. Boshlang‘ich sinf o‘quvchilarining psixologik xususiyatlari. -Toshkent: Fan 

va texnologiyalar, 2012.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

